
Sermon 

Kxf. Dr. Numlaajtsheb Yaaj 

 

“Peb Xav Ntsib Yexus” 

 

Palm Sunday – Hnub Nplooj Toovlaj 

St. Michael’a and Our Savior Lutheran Church 

3-25-18 

 
Thov txoj koobhmoov txojkev hlub thiab txojkev haumxeeb pub rau nej sawvdaws los ntawm Vajtswv uas yog peb 

Leejtxiv uas yog peb tus Cawmseej Tswv Yexus Khetos. Asmees 

 

Yauhas 12:21 “They came to Philip, who was from Bethsaida in Galilee, with a request. “Sir” they said, “We would like 

to see Jesus – Lawv mus cuag Filis tus uas nyob hauv lub zos Npexaidas pem lub xeev Kalilais tuaj thiab haistias, 

“phoojywg,” “Peb xav ntsib Yexus.” Nov yog Vajtswv Txojlus. (Cross reference – Mathais 11:21, Yauhas 1:43-46, 48) 

 

Illustration  “Elvis Mania”   (Show Elvis Presley) 

 

Ntev ntau lub xyoo tas los lawm, Elvis Presley the King of Rock ‘N’ Roll nto npe rau kev hu 

nkauj thiab kev seev cev. Txhua qhovchaw uas nws mus tibneeg mas tsuas qws li qws thiab xav 

kov nws thiab tau nws qhov autograph. Thaum nws hu nkauj saum lub samthiaj mas ua rau cov 

ntxhais vwm tag thiab lawv ibtxhia cia li “fainted – tsausmuag” tag vim lawv txaussiab heev rau 

Elvis Presley. Thaum Elvis pib ntsis nws tej plaubhaus hnav nws tej ristsho zoo li cas los tibneg 

xyaum ua tibyam li Elvis. Nov yog lawv tus “favorite singer – nyiam tus hu nkauj tshajplaws” 

uas txhua qhovchaw nws mus, tibneeg tuaj deb tuaj ze tuaj mloog nws hu nkauj. 

 

(Show Video clip of Elvis Presley Fan Reaction 1950 – .56 – Video is trim for shorten 

https://www.youtube.com/watch?v=qm9YDtHruQQ) 

 

 

 

 

I.  Thaum Yexus pib nws lub ministry, nws lub npe los nrov mus thoob tebchaws. Muaj ntaus zaug tibneeg tuaj ua 

ke coob kawg nkaus tuaj mloog nws qhuabqhia. Coob leej ntaus tus raws nws qab, nyob ib ncig nws thov kom 

nws kho lawv tej kab mob kev nkeeg. (Show Jesus on a donkey and people palm branch” 

 

Hnubno yog “Palm Sunday – Hnubso Nplooj Toovlaj,” yog kev ua koobtsheej 

nco txog thaum Yexus caij tus neesluav mus rau Yeluxalees. Tibneeg coob leej 

ntau tus hu Yexus lub npe, “Vajntxwv Daviv tus Tub, Cia li qhuas tus uas 

Vajtswv txib los” txhua leej txhuatus xav tuaj pom nws, xav hnov nws, thiab xav 

kov nws. Yog li ntawd peb Txojmoozoo hnubno qhia rau peb haistias cov tibneeg 

“Greek - Kilis” tuaj nug Filis thiab haistias “Sir” we would like to see Jesus – 

“phoojywg,” peb xav ntsib Yexus.” (Greek seek Jesus) 

 

Thaum cov tibneeg Kilis nug Filis no yog nyob rau lub nroog Yeluxalees. Lawv 

tuaj rau lub nroog Yeluxalees tuaj mus koom noj rooj mov ua kevcai hla dhau. 

Cov tibneeg uas xav ntsib Yexus no tsis yog haiv tibneeg “Jews – Yudais,” vim 

lawv yog cov “Gentiles - Lwm haiv tibneeg.” Thaum lawv hnov Txojmoozoo 

lawv los ntseeg Vajtswv. Thaum lawv hnov haistias Yexus uas yog tus Xibhwb 

nyob lub nroog Naxales tuaj txog lub nroog Yeluxalees lawm cov tibneeg Kilis 

thiaj li tuaj nug Filis haisitas lawv xav ntsib Yexus vim lawv paub haistias Filipis 

yog Yexus ib tus tubtxib.  Qhov no qhia tau haistias lawv tsis yog xav tuaj deb 

deb kom pom Yexus xwb tiamsis lawv xav ntsib kiag Yexus, xav nrog kiag 

Yexus tham, thiab xav hnov Yexus tej lus qhuabqhia.  

Cov kwvtij hlub thiab movtshua, lub ntiajteb no tibneeg coob leej ntaus tus xav ntsib Yexus. Yog lawv xav pom 

kiag Yexus lub cev ntaj ntsug lawm mas lawv thiaj li ntseeg Vajtswv puasyog? Tiamsis qhov no yuav muaj tsis 

tau rau lawv pom. (Show Acts 1:8) 

 

Thaum Yexus rov mus saum ntuj, mus nyob ntawm Vajtswv uas yog Vajleejtxiv 

sab tes xis, nws tseem niaj hnub pab peb tsis tseg los ntawm Vajntsujplig 

Dawbhuv. Yog tibneeg ntiajteb xav pom Yexus, lawv yuavtsum tau saib rau 

ntawm tus uas ntseeg Vajtswv lawm xwb. Uantej Yexus yuav mus saum ntuj 

ceeb tsheej Yexus hais rau nws cov thwjtim haistias “…you will be my 

witnesses in Jerusalem, and in all Judea and Samaria, and to the ends of the 

earth...Nej yuav ua timkhawv qhia kuv zaj hauv lub nroog Yeluxalees, thoob 

plaws hauv xeev Yudais, thiab lub xeev Xamalis thiab mus txog qabntuj kawg.” 

(Tes Haujlwm 1:8)  

 

Peb cia tibneeg pom Yexus yog peb uas timkhawv los ntawm peb tes dejnum nyob rau hauv peb lub neej. Yog 

peb yuav ua tau timkhawv rau lwm tus pom, Yexus txhawb peb txhuatus kom peb xyaum ua tus yamntxwv li 

Yexus ua. (Show John 13:15) 

 

Yexus thiaj li haistias, “I have set you an example that you should do as I have 

done for you – Kuv ua li qauv li no rau nej kom nej xyaum ua raws li kuv ua rau 

nej lawm.” Tus (Yauhas 13:15) Tus Thwjtim Petus sau haistias, “…leaving you 

an example, that you should follow in his steps...nws ua li ntawd nej thiaj yuav 

ua tau li nws ua.” (1 Petus 2:21) Tus Thwjtim Paulus sau rau cov ntseeg Efexaus 

haistias, “Follow God’s example, therefore, as dearly loved children – Vim nej 

yog Vajtswv cov menyuam uas Vajtswv hlub, nej yuavtsum xyaum ua nej lub neej 

raws li Vajtswv tus yamntxwv.” (Efexaus 5:1) Peb txhuatus uas ntseeg Vajtswv, 

vim peb yog Vajtswv cov menyuam, yog tibneeg yuav pom Vajtswv ces yog 

pom los ntawm peb tus yamntxwv ntawm peb ua peb lub neej.  

 

II.  Vajluskub qhia rau peb ntawm 2 Kauleethaus tias peb yog “Ambassador of God – Sawvcev ntawm Vajtswv.” 

(Show people around the world – example of being an Ambassador) 

 

Peb Pawgntseeg Lutheran thiaj li muaj lolus “Evangelical – yog txhais hastias 

sawvcev yog tshaj Txojmoozoo raws li cov ntseeg txojkev ntseeg. Tus tibneeg 

“Ambassador – Sawvcev” yog nws sawvcev ntawm ibtus tibneeg, ib pab ib 

pawg, ib lub koomhaum losyog ib lub tebchaws. Tus tibneeg sawvcev no 

yuavtsum txawj coj thiab ua tus qauv zoo rau lwmleej lwmtus vim nws tsis yog 

ua rau nws tus kheej xwb. Nej puas hnov lolus cov ntibneeg nplogteb cem cov 

Hmoob txivneej tebchaws Asmesliskas li cas? Lawv cem haistias “Hmoob 

Asmesliskas Phem” Qhov no yog cov Hmoob txivneej nyob Asmesliskas no 

 

mus txog nplog teb mus ua dog ua dig mus muab nyiaj ntxias luag tej ntxhais, coj mus deev muaj menyuam tas 

tsis kam yuav. Hmoob nplog thiaj li hu Hmoob Asmesliskas yog Hmoob phem. Tiamsis yog koj yog ib tus 

sawvcev mus rau lwm lub tebchaws koj yuavtsum paub tswj koj tus kheej. Koj tsis txhob saib tsis taug luas lub 

teb lub chaws. (Show men bow in Japanese culture) 

 

Nyob rau “Japan – Yivpeem tebchaw” haiv tibneeg Japaness kev coj noj coj uas 

ntawm txojkev sib hwm. Thaum tuaj sib ntsib, yog tus tibneeg twg nyob rau qib 

qis duas nws yuavtsum nyos nws lub taubhau qis duas thaum nws mus ntsib tus 

tibneeg muaj koobmeej thiab meej mom siab. Nov yog txojkev hwm haistias koj 

saib tus tibneeg ntawd rau nqis. Koj yuavtsum tau nyos taubhau qis zog yog koj 

ntsib koj tus nais ua haujlwm, cov nomtswv, cov thawjcoj, cov niam cov txiv, 

thiab cov uas ua tij. Yog tus tibneeg twg tsua lam nyos mentsi thiab tig rau ib sab 

xwb yog nws ua saib tsis tau tus tibneeg ntawd lawm.   

(Show bow of showing respect) 

Haiv tibneeg  “Nplog thiabThaib” txoj kevcai nuv ntawm txojkev sis ntsib yog tsa koj txhaistes los rau ntawm 

koj lub hauvsiab losyog tsa tis nkaus rau ntawm koj lub hauvpliaj. Haiv tibneeg “Suav” txheej tiam tibneeg thaum 

ub lawv xua lawv txhaistes los (palm open and fist close putting together) yog txojkev sib hwm thiab sib ntsib. 

Tiam tamsimno lawv tsua nyo taubhau lawm xwb. (Show Indian showing respect to others) 

 

Tibneeg niajteb yuav tsis pom Tswv Yexus Khetos li txheej tibneeg thaum ub lawm, Tiamsis tibneeg yuav pom 

peb txhua tus. Peb yog cov sawvcev ntawm Tswv Yexus Khetos thiab yog cov povthawj rau tibneeg ntiajteb. 

Vajtswv hu peb txhuatus los ntseeg nws yog peb los ua lub neej, xyaum thiab coj tus yamntxwv zoo kom tibneeg 

thiaj li pom peb ces yog lawv pom Tswv Yexus Khetos lawm. Peb puas ntshai losyog txajmuag qhia rau lwm tus 

haistias koj yog tus ntseeg Vajtswv? Yog leejtwg los nug koj haistias, “Kuv xav ntsib Yexus?” Koj yuav teb nws 

li cas? (Let them answer) (Show questions mark) 

 

Nej ibtxhia yuav teb haistias, “What do you mean – koj hais li ko yog txhais li 

cas? Yexus tsis nyob no. Yexus yog rau cov ntseeg Vajtswv xwb. Koj twb tsis 

ntseeg Vajtswv, koj yuav ntsib Yexus ua dabtsi? Muaj ntau yam, tibneeg yuav 

teb cov lus uas txawv txawv vim lawv yeej tsis paub haistias, tibneeg yuav ntsib 

Yexus ces yog ntsib los ntawm cov ntseeg Yexus lawm xwb. Yog nws xav paub 

tob tshaj no nws mam li mus nyeem Vajtswv txojlus uas yog phau Vajluskub 

thiaj li yuav qhia txog Yexus uas yog Vajtswv yug los ua tibneeg, los ua tibneeg 

tus Cawmseej thiab cawm tibneeg ntawm txojkev txhaum. Tus uas ntseeg Yexus 

tus ntawd thiaj li yuav mus ntsib tau Yexus saum ntuj ceebtsheej uas yog tau 

txojsia mus ibtxhis thiab ibtxhis.  

 

Ntau zaug thaum peb cov ntseeg muaj lub sijhawm losyog “opportunity – zoo sijhawm” qhia txog Yexus Khetos 

rau lwmtus, tus ntseeg pheej “hesitate – xyemxyav” saib yuav qhia los tsis qhia. (Show maybe next time) 

 

Lub sijhawm twb yog tamsim ntawd los tus uas ntseeg tseem haistias “Maybe 

next time I will tell them about Jesus. I just don’t want to say anything right now 

– Cia lwm zaug kuv mam li qhia Yexus rau nws. Kuv tsis txhob hais dabtsi 

tamsimno.” Cov kwvtij kuv qhia tseeb rau koj haistias yog koj tseem muaj qhov 

“hesitate – xyemxyav” ces lub sijhawm lub caijnyoog yuav dhau mus rau koj qhia 

txog Yexus rau tus tibneeg ntawd lawm. Tsis txhob “hesitate – xyemxyav” cia li 

qhia kiag Yexus rau tus tibneeg ntawd ces twb yog koj coj kiag nws los ntsib 

Yexus lawm. 

 

III.  Yog haistias koj xav mus ntsib “The President of the United States – Tus Tuam Thawj Tswj Tebchaws 

Asmesliskas” mas yuav ntsib nyuaj heev li. (Show President of the United States – Donal J. Trump - 2018) 

 

Nej mus txog ntawm lub “White House – Tsev Dawb” thiab nug cov “security 

guard – saib kev ruajkhov” haistias, “I want to meet the President of the United 

Staes – Kuv xav ntsib Tus Tuam Thawj Tswj Tebchaws Asmesliskas.” Cov 

“security guard – saib kev ruajkhov” yuav hais rau koj hastias, “The President of 

the United States – Tus Tuam Thawj Tswj Tebchaws Asmesliskas” tsis muaj 

sijhawm ntsib koj. Koj yuavtsum tau teem sijhawm tsheej hli txog tsheej xyoo 

saib nws puas muaj sijhawm ntsib koj losyog xyov nws puas tseem yuav kam  

ntsib koj thiab.  Cov tibneeg uas yog nom yog tswv tsis lam tau lam ntsib tej tus tibneeg zoo li koj thiab zoo li kuv 

vim lawv tsis muaj sijhawm rau peb. 

 

Nov yog tibneeg tej nomtswv tej kev coj noj coj ua rau tiam tamsimno. Tej zaum lawv yeej tsis muaj sijhawm 

ntsib peb tiag, tej zaum lawv yeej muaj tiamsis lawv saib peb yog tibneeg tsis muaj koob muaj npe, muaj 

meejmom siab, losyog ua nom ua tswv ces lawv thiaj li tsis muaj sijawm ntsib peb. Tiamsis nyob rau Yexus tiam, 

peb tus Tswv Cawmseej Yexus Khetos yeej tsis tau muaj ib zaug twg uas nws yuav tsis kam ntsib leejtwg li. Tus 

muaj mob, tus muaj kev txhaum, tus tibneeg sau se los Yexus yeej ntsib huv tibnsi. (Show Jesus and the children) 

 

Muaj ib zaug Yexus cov thwjtim tsis kam cov menyuam yaus los cuag Yexus, tiamsis 

Yexus tsis zoo siab rau lawv, Yexus thiaj li haistias, “Let the little children come to me, 

and do not hinder them, for the kingdom of God belongs to such as these…Cia cov 

menyuam yaus los cuag kuv, tsis txhob txwv lawv, rau qhov Vajtswv lub tebchaws yog 

rau cov tibneeg uas muaj lub siab mos siab muag li cov menyuam yaus ntawd tug.” 

(Malakaus 10:14) Yexus yeej muaj sijhawm rau txhua leej txhuatus. Nws yeej tsis saib 

ibtug muaj nqis dua ibtug.  Muaj ib zaug cov tibneeg coob coob tuaj mloog nws 

qhuabqhia. Thaum nws qhuabqhia rau lawv tag lawm, nws hais rau nws cov thwjtim 

 

haistias, “I have compassion for these people;…I do not want to send them away hungry,...Kuv hlub cov tibneeg 

no, ..Kuv tsis xav tso lawv mus tshab plab.” (Mathais 15:32) Yexus yeej hlub txhuatus thiab ntsib txhuatus. 

(Show assorted pictures) 

 

Yexus yeej tsis tau hais ib zaug haistias 

nws tsis muaj sijhawm ntsib thiab nrog 

lwmtus tham. Yexus lub ministry nws 

nrog tej “adulterous women - 

niamntiav,” txhualus. Yexus hais rau 

nws haistias, “Go now and leave your 

life of sin – Cia li mus tsis txhob ua lub  

 

neej kev txhaum ntxiv lawm.” (Yauhas 8:11) Yexus nrog cov tibneeg sau se thiab muaj kev txhaum nojmov uake. 

(Malakaus 2:13-17) Tej tibneeg sau se “Zacheus – Xamqhais”) (Lukas 19:1-10) uas tau khuj lwmtus lawm los 

Yexus zoo siab hlo mus so tom nws. (Show Go Into All the world) 

 

Cov kwvtij hlub thiab movtshua, yog koj xav “make appointment - teem 

sijhawm” mus nrog ib tus nomtswv, tus tibneeg tseem ceeb sib tham mas nyuaj 

kawg nkaus. Tiamsis Yexus yeej muaj sijhawm rau txhua leej txhuatus. Vim 

qhov no twb nyob rau hauv koj yog tus uas ntseeg Vajtswv lawm.  Nej cia li maj 

nroos mus qhia lwmleej lwmtus thiab cia lawv pom qhov tseeb haistias Yexus 

nyob rau hauv nej. Nej tus txheeb tus ze thiaj li yuav haistias “Peb xav ntsib 

Yexus.” Asmees.  

 

Thov kom Vajtswv txojlus pub rau peb sawvdaws totaub thiab tau nyob kajsiab 

lug rau ntawm Tswv Yexus Khetos lub npe. Peb txhuatus uas yog Vajtswv cov 

menyuam peb sawvdaws hais: Asmees.   


